
ஸூர்யக்ரு’தம் ஶிவஸ்தோத்ரம்

ரவிருவாச ।
தே³வதே³வ ஜக³தாம்பதே விபோ⁴ ப⁴ர்க³ பீ⁴ம ப⁴வ சந்த்³ரபூ⁴ஷண ।
பூ⁴தநாத² ப⁴வபீ⁴திஹாரக த்வாம் நதோऽஸ்மி நதவாஞ்சி²தப்ரத³॥ 46॥
சந்த்³ரசூட³ ம்ரு’ட³தூ⁴ர்ஜடே ஹர த்ர்யக்ஷ த³க்ஷஶததந்துஶாதந ।
ஶாந்த ஶாஶ்வத ஶிவாபதே ஶிவ த்வாம் நதோऽஸ்மி நதவாஞ்சி²தப்ரத³॥ 47॥
நீலலோஹித ஸமீஹிதார்த²த³ ஹே த்³வ்யேகலோசந (= த்ரிலோசந)விரூபலோசந ।
வ்யோமகேஶபஶுபாஶநாஶந த்வாம் நதோऽஸ்மி நதவாஞ்சி²தப்ரத³॥ 48॥
வாமதே³வ ஶிதிகண்ட² ஶூலப்⁴ரு’ச்சந்த்³ரஶேக²ர ப²ணீந்த்³ரபூ⁴ஷண ।
காமக்ரு’த்பஶுபதே மஹேஶ்வர த்வாம் நதோऽஸ்மி நதவாஞ்சி²தப்ரத³॥ 49॥
த்ர்யம்ப³க த்ரிபுரஸூத³நேஶ்வர த்ராணக்ரு’த்த்ரிநயந த்ரயீமய ।
காலகூடத³லநாந்தகாந்தக த்வாம் நதோऽஸ்மி நதவாஞ்சி²தப்ரத³॥ 1.49.50॥
ஶர்வரீரஹிதஶர்வஸர்வக³ஸ்வர்க³மார்க³ஸுக²தா³பவர்க³த³ ।
அந்த⁴காஸுரரிபோ கபர்த³ப்⁴ரு’த்த்வாம் நதோऽஸ்மி நதவாஞ்சி²தப்ரத³॥ 51॥
ஶங்கரோக்³ரகி³ரிஜாபதே பதே விஶ்வநாத² விதி⁴விஷ்ணுஸம்ஸ்துத ।
வேத³வேத்³ய விதி³தாऽகி²லேங்கி³த த்வாம் நதோऽஸ்மி நதவாஞ்சி²தப்ரத³॥ 52॥
விஶ்வரூபபரரூபவர்ஜித ப்³ரஹ்மஜிஹ்மரஹிதாம்ரு’தப்ரத³ ।
வாங்மநோவிஷயதூ³ரதூ³ரக³ த்வாம் நதோऽஸ்மி நதவாஞ்சி²தப்ரத³॥ 53॥
இதி ஶ்ரீஸ்காத³புராணே காஶீக²ண்டே³ பூர்வார்த்³தே⁴ ஏகோநபஞ்சாஸததமா-
த்⁴யாயாந்தர்க³தம்

க³ங்கா³மாஹாத்ம்யஸ்தோத்ரம் ஸமாப்தம் ।
ஸ்கந்த³புராண । காஶீக²ண்ட³ । பூர்வக²ண்ட³ । அத்⁴யாய 49/46-53॥

